
ფრაქცია	„ერთიანი	ნაციონალური	მოძრაობის“

სხდომას	ესწრებოდა:	ფრაქცია	„ერთიანი	ნაციონალური	მოძრაობის“
თავმჯდომარე:	კახაბერ	ასკურავა.

ფრაქციის	თავმჯდომარის	მოადგილე:	გიორგი	გოგუაძე.

ფრაქციის	მდივანი:	ირმა	მგელაძე.

ფრაქციის	წევრი:	გივი	ცინცაძე.

სხდომას	ესწრებოდა	მოწვეული	სტუმრები:	ლანჩხუთის	მუნიციპალიტეტის	მერი
ალექსანდრე	 სარიშვილი,	 მერიის	 საფინანსო-საბიუჯეტო	 სამსახურის
ხელმძღვანელი	 როლანდ	 ლაშხია,	 (ა)იპ	 ლანჩხუთის	 მუნიციპალიტეტის
კეთილმოწყობისა	და	დასუფთავების“	სამსახურის	ხელმძღვანელი	გოჩა	მოქია,	ამავე
სამსახურის	 ტრანსპორტის	 განყოფილების	 უფროსი	 რამაზ	 ჭელიძე,
მუნიციპალიტეტის	საკრებულოს	 აპარატის	 საორგანიზაციო	 განყოფილების	 მთავარი
სპეციალისტი	 საზოგადოებასთან	 ურთიერთობის	 საკითხებში	 ლაშა	 სარჯველაძე,
საკრებულოს	 აპარატის	 მეოთხე	 რანგის	 პირველი	 კატეგორიის	 უმცროსი
სპეციალისტი	ხათუნა	ვადაჭკორია.

ფრაქციის	თავმჯდომარემ,	კახაბერ	ასკურავამ	სხდომას	გააცნო	დღის
წესრიგის	პროექტი:

1.	 2023	 წლის	 ბიუჯეტის	 პროექტში	 ფრაქცია	 „ერთიანი	 ნაციონალური	 მოძრაობის“
წინადადების	ფორმირების	თაობაზე.

/მომხსენებელი:	კახაბერ	ასკურავა/

ფრაქციის	თავმჯდომარემ,	კახაბერ	ასკურავამ	კენჭი	უყარა	დღის	წესრიგის
პროექტს:



მომხრე	4;	წინააღმდეგი	არც	ერთი.

1.	 2023	 წლის	 ბიუჯეტის	 პროექტში	 ფრაქცია	 „ერთიანი	 ნაციონალური	 მოძრაობის“
წინადადების	 ფორმირების	 თაობაზე	 ისაუბრა	 კახა	 ასკურავამ.	 მან	 განაცხადა,	 რომ
NDI-მ	 მოსახლეობასთან	 ჩაატარა	 სოციალური	 გამოკითხვა.	 კვლევებმა	 აჩვენა,	 რომ
მუნიციპალური	 ტრანსპორტით	 მომსახურება	 პრობლემაა.	 მათი	 მოსაზრებები
ემთხვევა	 კვლევის	 შედეგს,	 აქედან	 გამომდინარე	 რადგანაც	 დაიწყო	 2023	 წლის
ბიუჯეტის	 ფორმირება,	 სურვილი	 აქვთ	 წარმოადგინონ	 ფრაქციის	 წევრების	 ხედვები
და	წინადადებები.

კახა	 ასკურავამ	 აღნიშნა,	 რომ	 გასულ	 წლებშიც	 პრობლემა	 იყო	 მუნიციპალური
ტრანსპორტით	 მომსახურება	 და	 დროა	 ეტაპობრივად	 დაიწყონ	 პრობლემებზე
მუშაობა.

მისი	მოსაზრებით	უნდა	მოიწვიონ	სატრანსპორტო	სამსახურის	ხელმძღვანელები,
ტრანსპორტის	 მეპატრონეები	 და	 შესთავაზონ	 მუშაობის	 გრაფიკი,	 რომელიც
მორგებული	 იქნება	 მუნიციპალიტეტში	 მცხოვრებთა	 მოთხოვნებზე.	 რადგანაც
ქალაქის	 ცენტრი	 გადატვირთულია	 ავტოსადგური	 და	 ბაზარი	 უნდა	 გადავიდეს
ქალაქის	 ჩრდილო	 ნაწილში,	 ნინოშვილის	 ქუჩის	 ბოლოში.	 ფრაქციის	 მოსაზრებაა,
რომ	 რკინიგზის	 სადგურის	 მიმდებარე	 ტერიტორიას	 დაერქვას	 უკრაინის	 ქალაქ
’’ნოვა	 კახოვკის’’	 საპატივსაცემოდ	 „ნივა	 კახოვკის“	 მოედანი,	 რომელიც
დაძმობილებულია	ლანჩხუთის	მუნიციპალიტეტთთან	.

გიორგი	 გოგუაძემ	 ისაუბრა	 გასულ	 წლებში	 არსებულ	 სატრანსპორტო
მომსახურეობაზე.	 მან	 განაცხადა,	 რომ	 ძველი	 ტრანსპორტი	 ამორტიზირებულია,
მიკროავტობუსები	 კერძო	 პირებისაა	 და	 მათ	 ვერ	 დაავალდებულებენ	 იმუშაონ
შერჩეული	გრაფიკით.	6	საათის	შემდეგ	სოფლებში	მუნიციპალური	ტრანსპორტი	არ
მიდის.	 ამდენად	 უნდა	 დაიწყოს	 სატრანსპორტო	 სამსახურის	 გაძლიერება.	 ეს
პრობლემა	 ნაწილობრივ	 მაინც	 რომ	 მოწესრიგდეს,	 მინიმუმ	 სამი	 ავტობუსი	 უნდა
შეიძინოს	 მუნიციპალიტეტმა.	 მიკროავტობუსების	 დაქირავება	 ვერავისთვის	 ვერ
იქნება	მომგებიანი.

ამჟამად	 ჩამოყვანილია	 სამი	 ყვითელი	 ავტობუსი	 თუ	 დაემატება	 სამი
შესაძლებელი	გახდება,	ტრანსპორტის	სამსახურს,	 წარვუდგინოთ	სამუშაო	გრაფიკი
შესაბამისი	 სოციალური	 პაკეტის	 გათვალისწინებით.	 ამდენად	 მოწესრიგდება
გაჩერებები,	 გაკეთდება	 ავტოსადგური	 და	 მიებმება	 საკოლმეურნეო	 ბაზარი.	 ეს
ყოველივე	 თუ	 განთავსდება	 რკინიგზის	 სადგურთან,	 მოწესრიგდება	 ტერიტორია	 და
ქალაქის	იერსახეც	დაიხვეწება.

ლანჩხუთის	 მუნიციპალიტეტის	 მერმა,	 ალექსანდრე	 სარიშვილმა	 განაცხადა,
რომ	 ჩამოყვანილია	 სამი	 ავტობუსი.	 შეუძინეს	 18	 საბურავი	 და	 3	 აკუმულატორი.
ხელშეკრულებით	 აყვანილის	 ჰყავთ	 მძღოლები,	 რომლებმაც	 თვის	 განმავლობაში
ბიუჯეტში	უნდა	შემოიტანონ	150	ლარი.	ანაზღაურებაზე,	საწვავზე	და	სხვა	ხარჯებზე
მძღოლები	არიან	პასუხისმგებელნი.

მუნიციპალიტეტს	 ასევე	 დაქირავებული	 ჰყავს	 ორი	 მიკროავტობუსი	 აკეთის	 და
გრიგოლეთი-წყალწმინდის	 მიმართულებით.	 სატრანსპორტო	 ორგანიზაცია	 მათ
ფინანსურად	ვერ	ეხმარება.

მერმა	 აღნიშნა,	 რომ	 მუნიციპალიტეტს	 საკუთრებაში	 გადმოეცა	 ნინოშვილის
ქუჩაზე	 მდებარე	 (ყოფილი	 ლიბერთი	 ბანკის	 მიმდებარედ)	 მიტოვებული	 ტერიტორია
შენობა-ნაგებობით,	 სადაც	 დაგეგმილია	 ბაზრის	 მშენებლობა,	 მას	 მიებმება
ავტოსადგური	და	სხვა	სავაჭრო	ობიექტები.	შესაბამისად	დაიგეგმება	მოსაცდელების



განთავსება	 სხვადასხვა	 ლოკაციაზე.	 აღნიშნული	 პროექტის	 განსახორციელებლად
თანხებია	 მოსაძიებელი.	 ეძებენ	 ოპტიმალურ	 ვარიანტს,	 რაც	 შეიძლება	 ნაკლებ
თანხებში	ჩაეტიონ.

მუნიციპალიტეტის	 მერმა	 ასევე	 აღნიშნა,	 რომ	 გასააქტიურებელია	 კერძო
მანქანების	და	ტაქსების	პარკირების	თემა.

ირმა	მგელაძემ	განაცხადა,	რომ	ხომერიკის	ქუჩაზე	ცხოვრობს	შშმ	პირი.	ვინაიდან
ქუჩა	 მოსაწესრიგებელია	 ის	 ვერ	 გადაადგილდება	 ეტლით.	 დაინტერესდა,	 როდის
დაიგება	 ასფალტის	 საფარი	 და	 ასევე	 თუ	 როდის	 გარემოტდება	 რკინიგზის
სადგურები.

ალექსანდრე	 სარიშვილმა	 განაცხადა,	 რომ	 2023	 წელს	 დაგეგმილია	 ქუჩების
მოასფალტება,	 ზოგიერთ	 სოფლებში	 გარდამავალი	 პროექტებით	 ხორციელდება
სამუშაოები.	 ხოლო	 რკინიგზის	 სადგურების	 მოწესრიგება	 ყველას	 სურვილია.	 სამი
წერილია	 გაგზავნილი	 დეპარტამენტის	 ხელმძღვანელობასთან	 და	 იმედოვნებს
მოაწესრიგებენ.

ირმა	 მგელაძემ	 ისაუბრა	 ა(ა)იპ	 ლანჩხუთის	 მუნიციპალიტეტის	 „ბაღების
გაერთიანების“	სამუშაო	პროცესებზე.	მან	აღნიშნა,	რომ	დასრულდა	რეორგანიზაცია,
გაერთიანების	 თანამშრომლებს	 სახელფასო	 ანაზღაურება	 არ	 მოემატათ	 და
შესაბამისად	ხელმძღვანელს	დაბალი	ანაზღაურება	აქვს.

ალექსანდრე	 სარიშვილმა	 განმარტა,	 რომ	 ბაღების	 გაერთიანებაში	 რეორგანიზაცია
არ	 დასრულებულა,	 შტატები	 შესამცირებელია,	 როდესაც	 დასრულდება	 პროცესი
შემდეგ	გადაიხედება	ანაზღაურება.

გიორგი	 გოგუაძემ	 განაცხადა,	 რომ	 მისი	 მოსაზრებით	 ა(ა)იპ	 „ეკონომიკური
განვითარებისა	 და	 ინოვაციების	 ცენტრი“-ს	 გაუქმება	 სავალალოა.	 ის	 ელოდება	 თუ
როგორ	აისახება	2023	წლის	ბიუჯეტში	გამონთავისუფლებული	თანხა.

ის	 ასევე	დაინტერესდა	 საყანე	ფართობებთან	 მისასვლელი	 გზით.	 მან	 აღნიშნა,	 რომ
სამშენებლო	 ნარჩენებითაც	 შეიძლება	 მოხდეს	 გზის	 შეკეთება.	 რაზეც	 მერმა
განაცხადა,	რომ	ამჟამად	ყოფილი	ინტერნატის	შენობას	ანგრევენ	და	შესაძლებელია
ნარჩენი	მასალა	გამოიყენონ.

გივი	ცინცაძემ	ისაუბრა	ქვემო	მამათში	არსებულ	პრობლემებზე.	მან	განაცხადა,	რომ
მოსახლეობას	არ	მოეწოდება	წყალი.	ასევე	განაცხადა,	რომ	მუნიციპალიტეტის	შიდა
გზებზე	საჭიროა	ორმოვანი	შეკეთება.

ალექსანდრე	სარიშვილმა	განაცხადა,	რომ	ქვედა	მამათის	მოსახლეობის	პრობლემა
ცნობილია.	 მათ	 შეუძინა	 ტრანსფორმატორი	 და	 სხვადასხვა	 მოწყობილობები.	 მისი
მოსაზრებით	წყალმომარაგებას	შესაბამისი	კომპანია	უნდა	აწესრიგებდეს,	რომელიც
ფასსაც	დაარეგულირებს	და	პრობლემებსაც	მოაგვარებს.

კახა	ასკურავამ	ისაუბრა	სამედიცინო	მომსახურების	გამუჯობესებაზე.	„ავერსის“
კლინიკა	ვერ	აკმაყოფილებს	თანამედროვე	მოთხოვნებს.

მერმა	 განმარტა	 რომ	 არაერთგზის	 ჰქონდა	 შეხვედრა	 სამედიცინო	 კუთხით
სხვადასხვა	 ხელმძღვანელებთან.	 დიალეზის	 პროცედურის	 ჩატარება	 მოგვარდება.
საავადმყოფოს	პირველი	სართული	გარემონტდება.	ხოლო	ავერსის	კლინიკა	კერძოა
მის	საქმიანობაში	ვერ	ჩაერევიან.

კახა	ასკურავამ	ისაუბრა	ტენდერში	გამარჯვებულ	კომპანიების	მიერ	შესრულებულ
სამუშაოებზე.	მისი	მოსაზრებით	ჩოჩხათის	დაგებული	გზა	უხარისხოა.	კომპანია
ჯარიმდება,	მაგრამ	მოსახლეობას	შესრულებული	სამუშაო	აინტერესებთ.

ალექსანდრე	სარიშვილმა	განმარტა,	რომ	ეს	პროექტები	გარდამავალია	და	სამუშაო



დასრულებული	 არ	 არის.	 ხოლო	 ორმოვანი	 შეკეთება	 არ	 არის	 გამართლებული,
წვიმის	ან	თოვლის	შემდგომ	თავიდან	შესაკეთებელია.

ალექსანდრე	 სარიშვილმა	 განაცხადა,	 რომ	 15	 ნოემბრამდე	 არის	 დრო	 იმსჯელონ
2023	 წლის	 ბიუჯეტის	 ფორმირების	 შესახებ,	 ის	 მზად	 არის	 შეხვდეს	 ყველა
ფრაქციასა	და	კომისიას	დეტალურად	განხილვისთვის.

პატიცისცემით,

კახაბერ	ასკურავა

ლანჩხუთის	მუნიციპალიტეტის	საკრებულო-საკრებულოს	ფრაქცია	,,ერთიანი	ნაციონალური	მოძრაობა"-
საკრებულოს	ფრაქცია	"ერთიანი	ნაციონალური	მოძრაობა"თავმჯდომარე




